     Дзяржаўная ўстанова адукацыі «Сярэдняя школа № 2 г. Чавусы» 
Конкурсны ўрок
  Ступені параўнання прыслоўяў, асаблівасці іх ужывання ў беларускай мове 
( 7 клас )

                Падрыхтавала:

                                    Яўсеева М.А., настаўнік

                                                  беларускай мовы  і літаратуры
                                                     Чавусы, 2017
Тэма: Ступені параўнання прыслоўяў, асаблівасці іх ужывання ў беларускай мове 
Мэты: садзейнічаць выпрацоўцы ўменняў утвараць формы ступеней параўнання прыслоўяў, адрозніваць ад прыметнікаў, пазбягаць выпадкаў аб’яднання састаўных формаў ступеней параўнання; вызначаць сэнсава-стылістычную ролю формаў ступеней параўнання прыслоўяў у тэксце; развіваць творчае мысленне вучняў; выхоўваць культуру самастойнай працы.  

1. Арганізацыйны этап
2. Арыентацыйна-матывацыйны этап
Слова настаўніка.
Бог зляпіў чалавека з гліны, і застаўся ў яго нявыкарыстаны кавалак. 

— Што яшчэ зляпіць табе? — спытаў Бог.

 — Зляпі мне шчасце, — папрасіў чалавек. 

Нічога не адказаў Бог і толькі паклаў чалавеку ў далонь пакінуты кавалачак гліны. 

Пытанні:

-А чаму Бог аддаў кавалачак гліны  чалавеку?

- Што вам патрэбна для шчасця ?
-Я хачу, каб наш сённяшні ўрок стаў для вас маленькай крупінкай шчасця.

​-Адкрыйце сшыткі, запішыце дату і тэму сённяшняга ўрока.

Ступені параўнання прыслоўяў, асаблівасці іх ужывання ў беларускай мове 

Зыходзячы з тэмы, якія мэты нашага з вамі ўрока?  
Мэты на мове вучняў( яны змешчаны на дошцы):  на ўроку я
·  Даведаюся….  
·  Навучуся…. 
·  Буду адрозніваць…  
3. Актуалізацыя ведаў ( работа з тэарэтычным і практычным матэрыялам з мэтай паўтарэння і вызначэння ступені засваення  вучнямі тэмы)
1. Сярод прапанаваных слоў назавіце прыслоўі, якія маюць суфікс –а. 

Праца ля дошкі ( 3 вучні). Зрабіце словаўтваральны аналіз 
прыслоўяў з суфіксаў –а.

- Ад якой часціны мовы яны ўтварыліся? (Адказы вучняў) 

-Да якога сэнсавага разраду адносяцца  прыметнікі, ад якіх утварылі прыслоўі з суфіксам –а ?
-Прыметнікі якога разраду маюць ступені параўнання ? 
- Менавіта з такімі прыслоўямі, якія ўтвараюцца ад якасных прыметнікаў, мы з вамі і будзем працаваць. 
 Работа ў парах  

Паглядзіце на слайд, прааналізуйце яго і, абапіраючыся на матэрыял падручніка на старонцы 110, раскажыце адно аднаму, як утвараюцца ступені параўнання прыслоўяў. На працу вам адводзіцца 2 хвіліны.

 Адкажыце, калі ласка, на пытанні:

-Колькі ступеней параўнання прыслоўяў існуе? 
-Як утвараецца вышэйшая ступень параўнання прыслоўяў? 
-Колькі форм мае?
-Як утвараецца простая форма вышэйшай ступені параўнання прыслоўяў?

- Як утвараецца складаная форма вышэйшай ступені параўнання прыслоўяў? 

-Раскажыце пра ўтварэнне простай і складанай форм  найвышэйшай ступені параўнання прыслоўяў (адказы вучняў).
Гульня “ Снежкі” з мячыкам
(Умова: перадаецца  мячык вучню, называецца прыслоўе, ад якога вучань павінен утварыць ступень параўнання ).
Словы: халодна- халадней, менш халодна, найхаладней, найбольш халодна;                 глыбока- глыбей, больш глыбока, найглыбей, найбольш глыбока. 
-А зараз давайце звернем увагу на прыслоўі, у якіх пры ўтварэнні ступеней параўнання мяняецца аснова.

 (Наступны слайд) 

Аналіз прыслоўяў, змешчаных на слайдзе.
Работа па варыянтах
Практыкаванне 179 ( вучні першага варыянта працуюць з тэкстам № 1, а  вучні другога варыянта –з тэкстам № 2).
На работу  адводзіцца 5 хвілін. 
Аналіз практыкавання.
Дадатковае заданне: складзіце  невялікі тэкст-разважанне “ Мець сапраўднага сябра-гэта шчасце”, выкарыстоўваючы ў ім прыслоўі розных ступеней параўнання.

На работу адводзіцца 3 хвіліны. 
Фізкультхвілінка
Гульня “Карэктар”( праца ля дошкі)
-Вучні пісалі сачыненні і зрабілі памылкі. Дапамажыце выправіць іх.
Ялінка ўзнялася трошкі вышэ мяне. Яны ішлі дарогай у найбольш глушэйшых мясцінах. 
-Каму складана знайсці памылкі, звярніцеся да матэрыялу падручніка на старонцы 111. Я прапаную вашай увазе таксама матэрыял на слайдзе. 

Дадатковыя заданні да тэксту на паўтарэнне :
1.Зрабіць сінтаксічны разбор  выпраўленых сказаў ля дошкі (два вучні працуюць ля дошкі).
2.Зрабіць фанетычны разбор слова “яны” (характарыстыка галосных і зычных гукаў).
· Каб вы заўсёды памяталі, якія гукі лічацца санорнымі, я прапаную вам запомніць выраз, у якім усе зычныя гукі санорныя (мнематычны прыём).

4. Дыягнастычна-карэкцыйны этап
Выкананне выніковага тэста з мэтай выявіць, як вучні засвоілі тэму.
1.Устаўце замест кропак неабходныя словы.

1)Пры дапамозе суфікса –эй (ей) ўтвараецца … форма вышэйшай ступені. 

2) Пры дапамозе слоў больш, менш утвараецца … форма вышэйшай ступені.

3)  Ад простай  формы вышэйшай ступені пры дапамозе прыстаўкі -най-   утвараецца … форма найвышэйшай ступені.
Заданне 2. Запішыце адпаведныя формы ступеней параўнання прыслоўяў.
	Зыходная форма
	Вышэйшая ступень


	Найвышэйшая ступень

	
	простая
	простая

	  добра
	
	

	 светла
	
	


Заданне 3.   Адзначце нумары радкоў, дзе прыслоўі стаяць у вышэйшай ступені параўнання:

1)
Больш высока;
2)
Танчэй за бярозу;
3)
 Найбольш высока.
Заданне 4. Знайдзіце сказы з граматычна – стылістычнымі памылкамі.  
1)
Трэба было  хутчэй рухацца далей.

2)
Крыху найдалей, на пясчаным спадзе, цвілі пралескі. 

3)
 Усё шырэй расступалася поле, усё больш танчэй акрэсліваўся лес.

Заданне 5.Устанавіце адпаведнасць паміж фразеалагізмамі з левага слупка і іх лексічным значэннем з правага слупка. Адзначце нумар правільнага адказу:

              А. Душа ў душу                               1.Зусім мала

              Б. З вока на вока                              2. Вельмі дружна

              В. Кот наплакаў                               3. Без сведкаў
1) А3Б2В1;  2) Б2А1В3;  3) А2Б3В1.
(Адказы змешчаны  на слайдзе)

Праверка  выкананых тэстаў. Вучні  абменьваюцца  работамі і правяраюць тэст.
5.Падвядзенне вынікаў урока 
 - Падвядзём вынікі нашага ўрока і звернемся да яго мэт.
-Якія моманты ўрока спадабаліся больш за ўсё ?
-Што вам дапамагло засвоіць тэму?
- Якое  заданне  было для вас  цяжкім?

 -Над чым трэба яшчэ папрацаваць?
Рэфлексія
Дамашняе заданне : вучні, якія не дапусцілі памылак ў тэсце, аналізуюць  

 § 22, складаюць невялікі тэкст  “Чароўны лес” з выкарыстаннем прыслоўяў розных ступеней параўнання; вучні, якія дапусцілі памылкі ў тэсце, аналізуюць    § 22, паўтараюць тэму  “ Ступені параўнання  прыметнікаў”, выконваюць практыкаванне № 184. 
 Выстаўленне адзнак за ўрок з каменціраваннем.  

